Сучасныя патрабаванні да ўрока беларускай мовы

1.Дакладна вызначыць тэму, мэты, тып, структуру ўрока.

2.Устанавіць месца і значэнне ўрока ў сістэме іншых, звязаць яго з папярэднім і наступным.

3.Адабраць змест вучэбнага матэрыялу (аб'ём, сувязь з раней вывучаным, сістэму практыкаванняў падручніка, дадатковы матэрыял для дыферэнцыраванай, самастойнай працы, дамашняга задання).

4.Выбраць найбольш эфектыўныя метады і прыёмы навучання, разнастайныя віды дзейнасці.

5. Вызначыць формы кантролю.

6.Забяспечыць аптымальны тэмп урока і адзіную логіку разгортвання дзейнасці настаўніка і вучняў.

7.Практычна рэалізоўваць патрабаванні, якія вынікаюць з прынцыпаў навучання.

8.Устанавіць дэмакратычны стыль кіраўніцтва вучэбнай дзейнасцю вучняў, стварыць атмасферу супрацоўніцтва у сумеснай  дзейнасці настаўніка і вучняў.

Прыкладны план аналізу

ўрока беларускай мовы

l. Агульныя звесткі аб уроку.

1.Мэта наведвання ўрока.

2.Дата; клас; прозвішча, імя, імя па бацьку насіаўніка; колькасць вучняў па спіску, колькі прысутнічае; дзе праводзіцца ўрок (кабінет, клас); абсталяванне; падрыхтоўка вучняў да ўрока (наяўнасць на сталах сшыткаў, падручнікаў, слоўнікаў і інш.)

3.Тэма ўрока, яго месца ў сістэме ўрокаў па вывучаемаму матэрыялу.

4.Мэта ўрока (адукацыйная, развіццёвая, выхаваўчая). Інфармацыя  аб мэтах урока (дадзена настаўнікам, выведзена вучнямі). Правільнасць выбару тэмы і мэты ў адпаведнасці з праграмнымі патрабаваннямі.

ll.Тып і структура ўрока.

Урокі

· засваення новых ведаў і фарміравання ўменняў і навыкаў; 

· замацавання ведаў, уменняў і навыкаў; 

· паўтарэння матэрыялу і развіцця ўменняў і навыкаў; 

·  абагульнення вывучанага, сістэматызацыі і ўдасканалення навыкаў;

· камбінаваны;

· развіцця звязнай вуснай і пісьмовай мовы;

· праверкі ведаў, уменняў і навыкаў (кантрольная дыктоўка,пераказ,сачыненне,залік і інш.);

·  аналіз пісьмовых работ;

· іншыя.

lll.Аналіз зместу ўрока

1.Адпаведнасць зместу тэарэтычнага матэрыялу праграме.

2.Ідэйна-выхаваўчы патэнцыял выкарыстаных на ўроку тэкстаў, іх мастацкасць, пазнавальнасць, даступнасць, сувязь з жыццём, насычанасць вывучаемымі моўнымі з’явамі.

3.Месца самастойнай творчай пошукавай работы вучняў.

4.Выразнае чытанне на ўроку.

5.Дакладнае вызначэнне асноўнага зместу апорных ведаў. Паўтарэнне і яго сувязь з тлумачэннем новага матэрыялу.

lV.Аналіз метадаў і арганізацыі навучання.

1.Формы, метады і прыёмы арганізацыі праверкі дамашняга задання, вывучэння новага матэрыялу (выкарыстаннеапоры на рускую мову ў школах з рускай мовай навучання, работа з падручнікам, даведачнай літаратурай, перыядычным друкам і інш.), замацавання (практыкаванні, якія выкарыстоўваюцца для фарміравання ўменняў і навыкаў).

2.Віды работ па культуры маўлення і развіццю звязнай вуснай і пісьмовай мовы (беглае і выразнае асэнсаванае чытанне,самастойны падбор тэкстаў на пэўныя тэмы, стварэнне звязных тэкстаў,узбагачэнне слоўніка вучняў, развіццё вуснай маналагічнай і полілагічнай мовы, работа па павышэнню узроўню моўнай культуры школьнікаў). Культура маўлення настаўніка і вучняў.

3.Выкарыстанне нагляднасці, тэхнічных сродкаў навучання. Уменне школьнікаў карыстацца навучальнымі прыладамі. Каліграфічнае, граматнае пісьмо.

4. Шляхі павышэння творчай актыўнасці вучняў (фарміраванне ўменняў аналізаваць, параўноўваць,супастаўляць, даказваць, адстойваць свае думкі, даследаваць,рабіць вывады і абагульненні; выпрацоўка навыкаў самакантролю і самаадукацыі, самаўдасканалення, узаемадапамогі; уменне ставіць пытанні).

5.Індывідуальныя і дыферэнцыраваныя заданні для школьнікаў у залежнасці ад іх здольнасцей, узроставых асаблівасцей і падрыхтоўкі. Займальнасць на ўроку.

6.Выхаваўчая накіраванасць урока (выхаванне чалавека высокай маўленчай культуры; актыўнага, свядомага чытача, патрыёта). Эмацыянальна-эстэтычнае ўздзеянне на вучняў ( сувязь з жыццёвай практыкай, выкарыстанне краязнаўчага матэрыялу і інш.)

7.Новае (адметнае) у рабоце настаўніка і ў творчасці школьнікаў.

8.Педагогіка супрацоўніцтва, садружнасці і сатворчасці настаўніка і вучня, а таксама школьнікаў паміж сабой (улік індывідуальных асаблівасцей; узаемаразуменне настаўніка і выхаванца, узаемная павага вучняў, узаемадапамога); добразычлівасць, давер, патрабавальнасць; уменне бачыць кожнага школьніка, захапіць агульнай працай, выклікаць пачуццё радасці пошуку, знаходак, упэўненасці.

9.Прыёмы падрыхтоўківучняў да выканання дамашняга задання як творчага працягу ўрока.

10.Бягучы і тэматычны кантроль за ведамі школьнікаў. Падвядзенне вынікаў урока. Рэфлексія. Правільнасць ацэнкі ведаў, уменняў і навыкаў.

11.Пісьменнае,акуратнае,каліграфічнае афармленне ўсіх відаў запісаў настаўнікамі і вучнямі (у класным журнале, рабочых планах, у дзённіках, сшытках,на дошцы).

12.Знешні выгляд настаўніка, школьнікаў, іх рабочых месцаў.

13.Захаванне гігіенічных і санітарных патрабаванняў. Выкананне абавязкаў дзяжурнымі (праветрыванне пакоя, чысціня і ўтульнасць у класе, дзе праводзіцца ўрок).

14.Размеркаванне і рацыянальнае выкарыстанне часу на ўроку.

V Агульны вынік урока.

1.Рэалізацыя мэт, задач урока, праграмных патрабаванняў.

2.Якасць ведаў, уменняў і навыкаў вучняў.

3.Прапановы па ўдасканаленню работы педагога і парады класу.

